
TACS

Para favorecer o dinamismo sectorial e a tendencia de crecemento que ten a acuicultura é imprescindible, entre outros aspectos, que o nivel de coñecementos e a formación técnica dos futuros acuicultores sobre as diferentes técnicas analíticas e os métodos de control sanitario en acuicultura sexa o máis amplo e preciso posible. As principais liñas de actuación no proceso de ensino-aprendizaxe do módulo de “Técnicas Analíticas e Métodos de Control Sanitario en acuicultura, TACS” céntranse principalmente, nunha primeira parte, nas distintas técnicas e instrumental de mostraxe e no análise, interpretación e control de diversos parámetros físico-químicos durante os diferentes procesos de cultivo en acuicultura (luz e fotoperíodo, temperatura, salinidade, densidade, condutividade eléctrica, osíxeno disolto, pH, dureza KH, dureza GH, amonio total/amoníaco, nitritos, nitratos, fosfatos, etc). Nun segundo bloque do módulo abórdanse principalmente os métodos fundamentais e protocolos de prevención hixiénico-sanitaria e as barreiras sanitarias, a desinfección e limpeza de materiais e instalacións acuícolas, a seguridade no traballo (Prevención de Riscos Laborais, Equipos de Protección Individual,...), as principais enfermidades e doenzas dos organismos acuícolas (producidas por virus, bacterias, fungos ou parasitos e doenzas de orixe metabólica ou ambiental), as técnicas básicas de parasitoloxía (frotis, identificación de ectoparásitos, etc), análises macroscópicos externos e internos, as técnicas básicas de microbioloxía como, por exemplo, a elaboración de medios de cultivo bacteriano, a técnica de dilucións seriadas e semente de augas procedentes de diferentes tipos de cultivo para o control da súa calidade microbiolóxica, as técnicas de contaxe, determinación e identificación de UFCs (Unidades Formadoras de Colonias), as técnicas de semente en estría de órganos diana de peixes e os diferentes métodos de control sanitario e tratamentos de posibles patoloxías en acuicultura (métodos profilácticos e terapéuticos, dosificación, protocolos de aplicación, etc).

